
Niemert isch genau wie du

D'Ruth hät ufem Uussichtsturm kän Ton me möge säge         
Si isch scho uf de Schtäge fascht vor Angscht an Bode gläge            
Si isch sich das nöd gwöhnt, so höch obe z'sii                    
Numme wänn si abeschpöizt, besserets e chlii                

Es git nöd numme Chriesibäum, es git au Zuckerwatte         
Es wird nöd nur am Bode träumt, es git au Hängematte                
Pflanze, Tier und Mänsche, alli händ verschidni Näme            
Niemert isch genau wie du, da muesch di gar nöd schäme
Niemert isch genau wie du                            

Mir sind zum Glück nöd alli gliich, di einte gross di andre chlii     
Fuul und fliissig, hässig, zfride, mir sind alli ganz verschide 
Luut und liislig, brav und fräch, mir händ Glück und mir händ Päch 
Mängisch alles durenand, i de Schtadt und ufem Land 

Di einte boued Ruumschiff und wänd ufe zu de Schtärne         
Anderi händ i de Schuel nur müese schaffe lärne                    
Mängi Lüüt händ nöd vill z'lache, das isch glaub bekannt            
Älleige chömmer nöd vill mache, aber mitenand                    

Mir sind zum Glück nöd alli gliich, di einte gross di andre chlii     
Fuul und fliissig, hässig, zfride, mir sind alli ganz verschide 

